
GOUVÈNÈ CUOMO AK PBA ETA NEW YORK ANONSE  
YO JWENN YON PREMYE AKÒ  

 
Jodi a, Gouvènè Andrew M. Cuomo ak Manuel M. Vilar, Prezidan Police Benevolent 
Association of New York State (Asosyasyon Benevòl Eta New York) te anonse yo jwenn yon 
akò ant eta a ak sendika travayè yo ki reprezante Lapolis Inivèsite Eta New York, Lapolis Pak 
yo, ak Ofisye EnCon ak Gad Forestye yo.  
 
Akò a rezoud gwo pwoblèm salè ak pwoblèm kontra ki la de pi ane 2005, epitou li bay ofisye yo 
yon ajistman nan ogmantasyon salè retwo-aktif, li asire pwoteksyon kont konpresyon, epitou li 
ofri avantaj sante ki pwopòsyonèl avèk lòt inite negosyasyon eta a. Akò a prevwa ogmantasyon 
salè zewo pou 2011-2013, yon ogmantasyon 2 % nan ane 2014, 9 jou konje akòz rediksyon 
defisi, ak ajisteman nan prim asirans sante.  
 
Gouvènè Cuomo di konsa, “Nan moman fiskal difisil sa yo, li nesesè pou tout moun fè yon 
sakrifis, epitou akò sa a mete anplas pwoteksyon enpòtan kont konpresyon pou ofisye nou yo 
pandan l ap ede eta a satisfè demann yon ti bidjè. Mwen kontan poutèt nou te travay ansanm pou 
jwenn yon antant. Nou jwenn yon akò ki pral pwoteje djòb gason ak fanm k ap sèvi pou pwoteje 
Nouyòkè yo, epitou mwen di Prezidan Vilar mèsi pou kalite dirijan li.” 
 
Prezidan PBA of New York State, Manuel Vilar, di konsa, “Premye akò nou te jwenn yèswa a ap 
pèmèt PBA of New York State ofri manm li yo yon kontra jis ak rezonab pou konsiderasyon yo, 
epitou lè akò sa a ratifye, l ap mete yon pwen final nan sèt ane fwistrasyon ak ensètitid. Nan tèt 
ansanm, PBA of New York ak Gouvènè Cuomo te jwenn yon antant ki satisfè bezwen manm li 
yo; epitou antant lan rekonèt limit fiskal eta a. Nou apresye fason toulède ekip negosyasyon yo te 
pwofesyonèl ak fason yo te pran angajman pou jwenn yon rezolisyon apwopriye sou yon 
pwoblèm ki te la depi anvan egzistans PBA of New York State.” 
 
Inite Sèvis Lapolis Ajans (Agency Law Enforcement Services Unit – ALES) lan gen ladan 
lapolis Inivèsite, Lapolis Pak, Ofisye EnCon yo ak Gad Forestye yo. Yo pa t gen yon kontra depi 
ane 2005, epi yo nan abitraj pandan ane 2005-2007.  
 
Men kèk nan rezime akò a, ki pral egzije ratifikasyon tout manm PBANYS yo: 
 

 Ogmantasyon salè zewo pousan pou 2011-2013, yon ogmantasyon 2 % an 2014. 
 Yon prim 1.000$ pou ansyènte. Nan kantite lajan sa a, yo peye 775$ nan twazyèm ane a, 

epi yo peye 225$ nan katriyèm ane a.  
 Konje senk (5) jou akòz Rediksyon Defisi pou ane fiskal sa a ak kat (4) jou nan pwochen 

ane fiskal la.  

 Peman retwo-aktif ki pwograme pou peye an de (2) vèsman -- youn ap fèt pou ane fiskal 
sa a, epi lòt la ap fèt nan pwochen ane fiskal la anvan fen ane sivil la.  

 Ogmantasyon nan kontribisyon prim asirans sante a 6 % pou chak moun apa nan ak fanmi 
yo, pou fè kontribisyon 16 % pou prim chak moun apa yo ak 31 % pou prim fanmi yo.  

 Tès dwòg owaza ak tès dwòg pou anplwaye ki nan peryòd pwobatwa anplis tès ki fèt lè 
gen rezon pou sispèk yon anplwaye ap pran dwòg.  

 Yon komite travayè/direksyon pral revize tout konje ofisye yo pran, tankou konje anyèl, 
konje pèsonèl, konje maladi, konpansasyon travayè, ak mannyè yo itilize konje a. Y ap fè 
rekòmandasyon ba Prezidan Sendika a ak ba Direktè GOER pou aplikasyon. 

 Posiblite pou sòti nan yon plan sante pou ofisye yo kapab chwazi pou antre nan yon plan 
sante ki pa nan Leta gras ak yon mari oswa madanm/patnè. Anba esklizyon an, patisipan 
yo ta resevwa 1.000$ pou chak moun apa/3.000$ pou fanmi  

 Ofisye yo ap resevwa gwo pwoteksyon kont konpresyon. Rediksyon kantite anplwaye 
akòz desizyon direksyon an pou fèmen oswa pou restriktire bilding yo anba otorizasyon 
lalwa, rekòmandasyon SAGE oswa chanjman enpòtan oswa ki pa prevwa nan sikonstans 
fiskal eta a pa garanti nan limit sa a. 

